
„სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ საქართველოს პრეზიდენტის 2009 წლის 24 დეკემბრის N949 განკარგულებით განსაზღვრულისაგან განსხვავებული საპრივატიზებო პირობების დადგენის  თაობაზე“ საქართველოს მთავრობის განკარგულების პროექტის შესახებ
ინფორმაცია სამართლებრივი აქტის პროექტის შესახებ: 
„სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ“ საქართველოს პრეზიდენტის 2009 წლის 24 დეკემბრის N949 განკარგულების საფუძველზე, საქართველოს ეკონომიკური განვითარების სამინისტროსა (უფლებამონაცვლე -  საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნული სააგენტო, შემდეგში - სააგენტო) და სს „ქობულეთის საკურორტო პოლიკლინიკას“ (ს/ნ 246955497, შემდეგში - მყიდველი/კომპანია) შორის 2010 წლის 18 იანვარს გაფორმებული ნასყიდობის ხელშეკრულების (შემდეგში - ხელშეკრულება) საფუძველზე, მყიდველს პირობადებულ საკუთრებაში გადაეცა ქობულეთში, დავით აღმაშენებლის გამზირის N269-ში მდებარე 16 083 კვ.მ არასასოფლო-სამეურნეო დანიშნულების მიწის ნაკვეთი და მასზე განთავსებული შენობა-ნაგებობები: N1 ფართობით - 906.5 კვ.მ N2 – 156 კვ.მ, N3 – 118.8 კვ.მ, N4 – 1795.5 კვ.მ, N5 – 10.5 კვ.მ, N6 – 19.5 კვ.მ, N7 – 4.2 კვ.მ და N8 – 100 კვ.მ (მიწის (უძრავი ქონების) საკადასტრო კოდი: N20.42.01.102, შემდეგში - ქონება). ქონების საპრივატიზებო ღირებულება განისაზღვრა სიმბოლურად, 1 (ერთი) აშშ დოლარის ეკვივალენტი ლარის ოდენობით, რაც მყიდველის მიერ გადახდილია და 09.02.2010 წელს გაცემულია საკუთრების დამადასტურებელი მოწმობა N1871-პ.
მყიდველმა ხელშეკრულების თანახმად, იკისრა შემდეგი ვალდებულებები:
· გადაცემული ქონების სამედიცინო პროფილით ფუნქციონირების უზრუნველყოფა განუსაზღვრელი ვადით (ხელშეკრულების 2.1 მუხლის „ბ“ ქვეპუნქტი);
· ხელშეკრულების გაფორმებიდან (18.01.2010წ) 4 (ოთხი) წლის განმავლობაში პოლიკლინიკის საძინებელი კორპუსისა და მისი მიმდებარე ტერიტორიის არანაკლებ 50 000 (ორმოცდაათი ათასი) ლარის ღირებულების სარემონტო და კეთილმოწყობის სამუშაოების განხორციელება (ხელშეკრულების 2.1 მუხლის „გ“ ქვეპუნქტი);
· ხელშეკრულების გაფორმებიდან (18.01.2010წ) 1 (ერთი) წლის განმავლობაში სს „ქობულეთის საკურორტო პოლიკლინიკაში“ არანაკლებ 70 (სამოცდაათი) ადამიანის დასაქმების უზრუნველყოფა 2 (ორი) წლის ვადით.
მყიდველის მიერ სააგენტოში 11.08.2014 წლის N 35 (სააგენტოს რეგის. N42598/04, 29.08.2014წ) წერილით  წარმოდგენილი სსიპ - ლევან სამხარაულის სახელობის სასამართლო ექსპერტიზის ეროვნული ბიუროს მიერ მომზადებული 05.08.2014 წლის N004079814 დასკვნისა და 12.08.2014 წლის N5003686714 წერილის თანახმად, კომპანიის მიერ 2010 წლის იანვრიდან 2014 წლის იანვრამდე უზრუნველყოფილია ქონების სამედიცინო პროფილით ფუნქციონირება; ამასთან, 2010 წლის 18 იანვრიდან 2011 წლის 18 იანვრამდე, ნაცვლად ხელშეკრულებით გათვალისწინებული 70 (სამოცდაათი) ადამიანისა, დასაქმებულია 16 (თექვსმეტი) ადამიანი. რაც შეეხება ხელშეკრულების 2.1 მუხლის „გ“ ქვეპუნქტით გათვალისწინებული ვალდებულების შესრულებას, კვლევა ვერ ჩატარდა შემდეგ გარემოებათა გამო:  გადაცემულ ქონებაზე სარემონტო-სარეკონსტრუქციო სამუშაოების შესყიდვის შესახებ ექსპერტიზაზე მყიდველის მიერ წარდგენილი მასალების თანახმად, სამკურნალო კორპუსისა და სასადილოს სარეკონსტრუქციო, სამშენებლო და სარემონტო სამუშაოების განხორციელებაზე სამუშაოს საერთო ღირებულებამ შეადგინა 740 142 (შვიდას ორმოცი ათას ას ორმოცდაორი) ლარი, ხოლო ხელშეკრულებით გათვალისწინებული იყო პოლიკლინიკის საძინებელი კორპუსისა და მისი მიმდებარე ტერიტორიის სარემონტო და კეთილმოწყობის სამუშაოები. აღნიშნულიდან გამომდინარე, ხსენებული ვალდებულების შესრულებაზე კვლევის ჩასატარებლად სსიპ - ლევან სამხარაულის სახელობის სასამართლო ექსპერტიზის ბიუროს მიერ 23.06.2014 წელს მყიდველისადმი გაგზავნილ იქნა წერილი დამატებითი მასალების წარდგენის შესახებ. ვინაიდან მყიდველის მიერ დამატებითი მასალები ვერ იქნა წარდგენილი, ხელშეკრულების 2.1 მუხლის „გ“ ქვეპუნქტით გათვალისწინებული ვალდებულების შესრულებაზე კვლევა ვერ იქნა ჩატარებული.
მყიდველის მიერ სააგენტოში 24.11.2014 წლის N48 (სააგენტოს რეგის. N62185/07, 27.11.2014წ) წერილით წარდგენილი ინფორმაციით, ქონებაზე განლაგებულია 5 (ხუთი) შენობა:
1. ძირითადი კორპუსი, რომელიც ორსართულიანია და მასში კომპანია ეწევა სამედიცინო საქმიანობას, კერძოდ: საკურორტო სეზონზე ემსახურება დამსვენებლებს ბინით, კვებით და სამედიცინო მომსახურებით. გარდა ამისა, სამედიცინო მომსახურებას უწევს ქალაქის მოსახლეობას;
2. სამკურნალო კორპუსი, რომელიც ასევე ორსართულიანია, ფუნქციონირებს სასტუმროს სახით, სადაც კომპანია იღებს დამსვენებლებს სამედიცინო მომსახურების გარეშე;
3. საკონფერენციო დარბაზი, რომელიც ერთსართულიანია და ემსახურება კონფერენციებისა და სხდომების ჩატარებას;
4. ერთსართულიანი შენობა, რომელშიც ინახება სამუშაო ინვენტარი;
5. ერთსართულიანი საყარაულო შენობა.
ამასთან, მყიდველის მიერ სააგენტოში 21.05.2015 წლის N20 (სააგენტოს რეგის. N42913/04, 25.05.2015წ) წერილით  წარდგენილი სსიპ - ლევან სამხარაულის სახელობის სასამართლო ექსპერტიზის ეროვნული ბიუროს მიერ მომზადებული 18.05.2015 წლის N002843115 დასკვნაში აღნიშნულია, რომ გადაცემულ ქონებაზე, ქობულეთის რაიონის ტექინვენტარიზაციის ბიუროს 2004 წლის 27 თებერვლის N08 წერილობით ინფორმაციაში არ არის ნახსენები „საძინებელი კორპუსი“.
გადაცემულ ქონებაზე განთავსებული სამკურნალო კორპუსისა და სასადილოს სარეკონსტრუქციო, სამშენებლო და სარემონტო სამუშაოებზე, 2015 წლის 3 აპრილის მდგომარეობით კომპანიის მიერ გაწეული დანახარჯები სულ შეადგენს 740 027,59 (შვიდას ორმოცი ათას ოცდაშვიდი და ორმოცდაცხრამეტი) ლარს (დღგ-ს ჩათვლით).
2015 წლის იანვრიდან 2015 წლის 18 მაისის ჩათვლით პერიოდში კომპანიის მიერ დასაქმებულია სულ 70 (სამოცდაათი) ადამიანი. აღნიშნული დასკვნის საფუძველზე სააგენტოს 26.08.2015 წლის N4/51588 წერილით სს „ქობულეთის საკურორტო პოლიკლინიკას“ დაუდასტურდა დასაქმების ვალდებულების ნაწილის ვადის დარღვევით შესრულება.
მყიდველის მიერ სააგენტოში წარდგენილი 14.11.2014 წლის N46 და 22.10.2015 წლის N210/01-1 (სააგენტოს რეგის. N59810/04, 18.11.2014წ და N89252/07, 26.10.2015წ) წერილებით მოთხოვნილ იქნა ხელშეკრულებით გათვალისწინებული ვალდებულებების ნაცვლად შემდეგი, განსხვავებული საპრივატიზებო პირობების განსაზღვრა:
· სამკურნალო კორპუსის (შენობა-ნაგებობა N4) სარემონტო-სარეკონსტრუქციო სამუშაოების დასრულება 2016 წლის 1 სექტემბრამდე;
· ზემოაღნიშნული ვალდებულების შესრულების მიზნით შესაბამისი ცვლილების ხელშეკრულების გაფორმებიდან დამატებით 400 000 (ოთხასი ათასი) ლარის ინვესტიციის განხორციელება;
· სს „ქობულეთის საკურორტო პოლიკლინიკაში“ არანაკლებ 40 (ორმოცი) ადამიანის დასაქმების უზრუნველყოფა სეზონურად;
· საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს მიმართვის საფუძველზე ნასყიდობის ხელშეკრულებების გაფორმება, რომლის ღირებულებაც განისაზღვრება 2 785 747 ლარით, ქ. თბილისში, უნივერსიტეტის ქ. N6-ში სასტუმრო „ამირანში“ განთავსებულ უძრავ ქონებაში (მიწის (უძრავი ქონების) საკადასტრო კოდი: N01.14.06.008.165) მცხოვრები 139 იძულებით გადაადგილებული ოჯახისათვის მათ მიერ დაკავებული ფართების საკუთრებაში გადაცემის მიზნით.
· საქართველოში ტურიზმის განვითარების ხელშეწყობის მინით შესაბამისი ცვლილების ხელშეკრულების გაფორმებიდან 2 (ორი) თვის ვადაში საქართველოს ტურიზმის ეროვნულ ადმინისტრაციასთან ურთიერთთანმშრომლობის შესახებ მემორანდუმის გაფორმება.

ამასთან, კომპანიამ გამოთქვა მზადყოფნა, საპრივატიზებო პირობების შესრულების უზრუნველსაყოფად წარმოედგინა 40 000 (ორმოცი ათასი) ლარის ოდენობის უპირობო და გამოუხმობი საბანკო გარანტია.
აღსანიშნავია, რომ საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს 03.12.2015 წლის N01-01/07/30513 წერილის (სააგენტოს რეგ. N99872/04) თანახმად, სამინისტროსა და საქართველოს პროფესიული კავშირების გაერთიანებას შორის 2015 წლის 12 ნოემბერს გაფორმებული ხელშეკრულების (N340202/0110) საფუძველზე ქ. თბილისში, უნივერსიტეტის ქუჩა N6-ში მდებარე უძრავი ქონება (სასტუმრო „ამირანი“) გამოსყიდულ იქნა 2 785 747 (ორი მილიონ შვიდას ოთხმოცდახუთი ათას შვიდას ორმოცდაშვიდი) ლარად, 139 დევნილი ოჯახისათვის გრძელვადიანი საცხოვრებელი ფართით უზრუნველყოფასთან დაკავშირებით.
კომპანიის წერილში მითითებული საკითხი განიხილა საქართველოს მთავრობის 2013 წლის 28 მარტის N67 დადგენილების საფუძველზე შექმნილმა „სახელმწიფო ქონების განკარგვის მიზნით დადებულ ხელშეკრულებებთან დაკავშირებული საკითხების შემსწავლელმა კომისიამ“ (21.10.2015 წლის  სხდომის ოქმი N33), რომელმაც გასცა რეკომენდაცია, რომ საქმეში არსებული მასალების, ფაქტობრივი/სამართლებრივი გარემოებების შეფასების, კერძო და საჯარო ინტერესების გათვალისწინებით, მიზანშეწონილად იქნას მიჩნეული სს „ქობულეთის საკურორტო პოლიკლინიკის“ მოთხოვნის დაკმაყოფილება, კერძოდ: „სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ“ საქართველოს პრეზიდენტის 2009 წლის 24 დეკემბრის N949 განკარგულების მე-2 მუხლის „ბ“ –„დ“ ქვეპუნქტებისაგან განსხვავებული შემდეგი საპრივატიზებო პირობების დადგენა:
· გადაცემულ ქონებაზე განთავსებული N4 შენობა-ნაგებობის (სამკურნალო კორპუსი) სარემონტო-სარეკონსტრუქციო სამუშაოების დასრულება 2016 წლის 1 სექტემბრამდე;
· აღნიშნული ვალდებულების შესრულების მიზნით შესაბამისი ცვლილების ხელშეკრულების გაფორმებიდან დამატებით 400 000 (ოთხასი ათასი) ლარის ინვესტიციის განხორციელება;
· სს „ქობულეთის საკურორტო პოლიკლინიკაში“ 2015 წლის 1 იანვრიდან არანაკელბ 40 (ორმოცი) ადამიანის დასაქმების უზრუნველყოფა 2 (ორი) წლის ვადით.
ამასთან, შესაბამისი ცვლილების ხელშეკრულების გაფორმებამდე, სს „ქობულეთის საკურორტო პოლიკლინიკამ“ საპრივატიზებო პირობების შესრულების (მათ შორის დაკისრებული პირგასამტეხლოს გადახდის) უზრუნველსაყოფად, უნდა წარმოადგინოს არანაკლებ 40 000 (ორმოცი ათასი) ლარის ოდენობის უპირობო და გამოუხმობი საბანკო გარანტია, რომლის მოქმედების ვადაც შესაბამისი ვალდებულებების შესრულების ვადას უნდა აღემატებოდეს არანაკლებ 4 (ოთხი) თვის ვადით.
მყიდველის მიერ სააგენტოში წარდგენილი 22.03.2016 წლის წერილით (სააგენტოს რეგ. N21374/04) მყიდველი აღნიშნავს, რომ თანახმაა კომისიის მიერ გაცემული რეკომენდაციის შესრულებაზე. 
აღნიშნულის გათვალისწინებით, „სახელმწიფო ქონების შესახებ“ საქართველოს კანონის 491 მუხლის პირველი პუნქტის და „სახელმწიფო ქონების შესახებ“ საქართველოს კანონში ცვლილების შეტანის თაობაზე“ 2013 წლის 6 სექტემბრის N1037-Iს საქართველოს კანონის მე-2 მუხლის პირველი პუნქტის შესაბამისად, მომზადდა „სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ საქართველოს პრეზიდენტის 2009 წლის 24 დეკემბრის N949 განკარგულებით განსაზღვრულისაგან განსხვავებული პირობების დადგენის  თაობაზე“ საქართველოს მთავრობის განკარგულების პროექტი. 
პროექტის გამოცემით გამოწვეული საფინანსო‑ეკონომიკური შედეგების გაანგარიშება 
ვინაიდან ნასყიდობის ხელშეკრულებით განსაზღვრული ვალდებულებების არაჯეროვანი შესრულებისათვის ამავე ხელშეკრულებით არ არის გათვალისწინებული შესაბამისი პირგასატემხლო, „სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ საქართველოს პრეზიდენტის 2009 წლის 24 დეკემბრის N949 განკარგულებით განსაზღვრულისაგან განსხვავებული საპრივატიზებო პირობების დადგენის თაობაზე“ საქართველოს მთავრობის განკარგულების  გამოცემით სახელმწიფოს ბიუჯეტში არ მოხდება დაგეგმილი შემოსავლის შემცირება. ამასთან, მისი განხორციელება არ საჭიროებს ფინანსური სახსრების გაღებასა და სახელმწიფო ბიუჯეტიდან თანხის გამოყოფას.
პროექტის მოსალოდნელი შედეგები 
„სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ საქართველოს პრეზიდენტის 2009 წლის 24 დეკემბრის N949 განკარგულებით განსაზღვრულისაგან განსხვავებული საპრივატიზებო პირობების დადგენის თაობაზე“ საქართველოს მთავრობის განკარგულების გამოცემით ხელი შეეწყობა საზოგადოების ფუნქციონირებას, რაც,  ხელს შეუწყობს ქობულეთის მუნიციპალიტეტში არანაკლებ 40 სამუშაო ადგილის შექმნასა და დადებითად აისახება ტურიზმის განვითარებაზე..


პროექტის განხორციელების ვადები
„სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ საქართველოს პრეზიდენტის 2009 წლის 24 დეკემბრის N949 განკარგულებით განსაზღვრულისაგან განსხვავებული საპრივატიზებო პირობების დადგენის თაობაზე“ საქართველოს  მთავრობის განკარგულების აღსრულების მიზნით შესაბამისი ხელშეკრულება უნდა გაფორმდეს საქართველოს  მთავრობის განკარგულების გამოცემიდან 3 (სამი) თვის ვადაში.
პროექტის ავტორი და წარმდგენი
„სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ საქართველოს პრეზიდენტის 2009 წლის 24 დეკემბრის N949 განკარგულებით განსაზღვრულისაგან განსხვავებული საპრივატიზებო პირობების დადგენის თაობაზე“ საქართველოს მთავრობის განკარგულების პროექტის ავტორია საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნული სააგენტო, ხოლო წარმდგენი - საქართველოს ეკონომიკისა და მდგრადი განვითარების სამინისტრო.















პროექტი
საქართველოს მთავრობის
განკარგულება

№        2016 წლის      --  აპრილი        ქ. თბილისი

სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ საქართველოს პრეზიდენტის 2009 წლის 24 დეკემბრის N949 განკარგულებით განსაზღვრულისაგან განსხვავებული საპრივატიზებო პირობების დადგენის  თაობაზე 

1. „სახელმწიფო ქონების შესახებ“ საქართველოს კანონის 491 მუხლის პირველი პუნქტის და „სახელმწიფო ქონების შესახებ“ საქართველოს კანონში ცვლილების შეტანის თაობაზე“ 2013 წლის 6 სექტემბრის N1037-Iს საქართველოს კანონის მე-2 მუხლის პირველი პუნქტის შესაბამისად, დადგინდეს „სახელმწიფო საკუთრებაში არსებული ქონების სააქციო საზოგადოება „ქობულეთის საკურორტო პოლიკლინიკისათვის“ პირდაპირი მიყიდვის ფორმით პრივატიზების შესახებ“ საქართველოს პრეზიდენტის 2009 წლის 24 დეკემბრის N949 განკარგულების მე-2 პუნქტის „ბ“-„დ“ ქვეპუნქტებით განსაზღვრულისაგან განსხვავებული შემდეგი საპრივატიზებო პირობები:
ა) ქ. ქობულეთში, დავით აღმაშენებლის გამზირ N269-ში მდებარე 16 083 კვ.მ არასასოფლო-სამეურნეო დანიშნულების მიწის ნაკვეთზე (მიწის (უძრავი ქონების) საკადასტრო კოდი: N20.42.01.102) არსებული N4 შენობა-ნაგებობის (სამკურნალო კორპუსი) სარემონტო-სარეკონსტრუქციო სამუშაოების დასრულება 2016 წლის 1 სექტემბრამდე;
ბ) ამ პუნქტის „ა“ ქვეპუნქტით გათვალისწინებული ვალდებულების შესრულების მიზნით, ამ განკარგულების საფუძველზე შესაბამისი ცვლილების ხელშეკრულების გაფორმების შემდეგ დამატებით არანაკლებ 400 000 (ოთხასი ათასი) ლარის ინვესტიციის განხორციელება;
გ) სს „ქობულეთის საკურორტო პოლიკლინიკაში“ 2015 წლის 1 იანვრიდან არანაკლებ 2 (ორი) წლის ვადით არანაკლებ 40 (ორმოცი) ადამიანის დასაქმების უზრუნველყოფა.
1. ამ განკარგულების საფუძველზე შესაბამისი ცვლილების ხელშეკრულების გაფორმებამდე, ამ განკარგულების პირველი პუნქტით გათვალისწინებული საპრივატიზებო პირობების შესრულების (მათ შორის, ვალდებულებ(ებ)ის შეუსრულებლობისთვის დაკისრებული პირგასამტეხლოს გადახდის) უზრუნველსაყოფად, სს „ქობულეთის საკურორტო პოლიკლინიკამ“ წარმოადგინოს არანაკლებ 40 000 (ორმოცი ათასი) ლარის ოდენობის უპირობო და გამოუხმობი საბანკო გარანტია, რომლის მოქმედების ვადაც ამ განკარგულების პირველი პუნქტის „გ“ ქვეპუნქტით გათვალისწინებული საპრივატიზებო პირობის შესრულების ვადას უნდა აღემატებოდეს არანაკლებ 4 (ოთი) თვის ვადით.
1.  საქართველოს ეკონომიკისა და მდგრადი განვითარების სამინისტროს სისტემაში შემავალმა საჯარო სამართლის იურიდიულმა პირმა - სახელმწიფო ქონების ეროვნულმა სააგენტომ ამ განკარგულების შესრულების მიზნით განახორციელოს კანონმდებლობით გათვალისწინებული შესაბამისი ღონისძიებები.

